
 
4. oktober 2022  

Inatsisartut Suleriaasianni § 37 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut: 

1. 2018-imi Akileraartarnermut Aqutsisoqarfiup aasalersoq umiarsuarnik 

nakkutilliineq tamarmiusoq pillugu suleqatigiinnerup annertusineqarnissaa 

pillugu Issittumi Sakkutooqarfik saaffigaa, taakkununngalu umiarsuit 

tingerlaataannallit, Kalaallit Nunaata imartaanut tikittartut aamma umiarsuit 

tingerlaataannallit, Kalaallit Nunaata imartaanit aallartartut ilaatinneqarput. 

Suliaq tamanna sumut killippa? 

 

2. Akileraartarnermut Aqutsisoqarfiup akileraaruserinikkullu suliani 

siammasissuni suleqatigisaata (Nuup avataani illoqarfinni Tusass) umiarsuit 

tingerlaatillit, nunanit allaniit toqqaannartumik tikinnissaminnik 

nalunaaruteqarsimasut sapinngisamik annertunerpaamik misissuiffigisarpaat, 

tingerlaatillit nunatsinnut tikittunik ikiaroornartumik 

arsaarinnissuteqartoqarsimava?  

a. Arsaarinnissutingineqartoqarsimappat 2019, 2020, 2021 qassiuppat? 

 

3. Tingerlaatillit nunatsinniit avalannialeraangamik nassataannik ujaqqanik 

nalilinnilluunniit allanik nassarnersut tamakkiisumik misissuisoqartarpa? 

4. Umiarsualivimmi oqartussaasut umiarsuup piffissaq tikiffissaatut 

naatsorsuutigisaa pillugu nalunaarummik tigusaqarnerminni erngerlutik 

tamanna akileraaruserivimmut kiisalu umiarsuit nalunaaqqaaratik tikittut 

nalunaarutigisassallugit, umiarsualivimmi oqartussaasut tingerlaasersortut 

a. Qassit 2019, 2020, 2021- ukioq manna ilanngulluguakileraartarnermut 

aqutsisoqarfimmut nalunaarutigisimavaat?  

b. Ukioq manna tingerlaatillit qassit tikissimappat?  

c. Qassillu ukiillutik nunatsinniinginnarsimappat? 



 
5. 2018-imi atorfillit sisamanik (ilanngaaserisut pingasut allaffimmiorlu ataaseq) 

ilaneqarsinnaanissaat siunertaasimavoq, Naalakkersuisut tingerlaatillit 

nunatsinni angalasut nakkutinginerunissaanut aningaasaleeqqissamaarpat? 

a. Nakkutiginninnermut annertusaanermi ilanngaasserisut 

amerlisinneqassappat? 

(Inatsisartunut Ilaasortaq Kristian Jeremiassen, Inuit Ataqatigiit) 

Tunngavilersuut: 

Tingerlaatillit nunatsinnut isertartut anisartullu qanoq nakkutingineqartinginera-nik 

paasisaqarusullunga Naalakkersuisunut paragraf 37 aqqutigalugu apeqqute-qarpunga. 

Isumaqarpunga nunatsinni angalasut tingerlaataannallit nakkutingineqarneru-sariaqartut, aasaq 

manna nunaqarfimmi Kangerlummiinnitsinni apeqqutingine-qarput innuttaasuniit 

tingerlaataannallit qanoq nakkutingineqartinginersut. Allaat Kangerluup eqqaani naluaat 

sulerinersut. 

Qulaani apeqqutikka paasisaqarfingerusullungit pisariaqartutullu isigalugit ingerlatippakka. 

Neriuppunga apeqqutikka ullut suliffiusut qulit qaangiutsinnangit akineqassasut. 


